
Анализата на транспарентност, отчетност и интегритет во јавните набавки за 

општините од Североисточен регион, Куманово, Крива Паланка, Ранковце, Старо 

Нагоричане, Кратово и Липково се базира на анализа на 31 индикатор преку кој се 

мереше состојбата во посочената област. Мерењата кои се направија се спроведени 

за состојбата 2017 и 2018 година.  

Целта на анализата  е преку споредби, текстуални и визуелни, да прикаже дали има 

подобрување, назадување или пак нема никаква промена. Како извори на 

истражување се користеше Електронскиот систем за јавни набавки и алатката 

Барање за пристап до информации од јавен карактер. 

Индикатори кои се земаа во предвид при изработка на аналзиата се:  

1.Дали во институцијата има определено лице или организациски облик во чии 

рамки се вршат работите од областа на јавните набавки? (Да/Не) 

2. Дали лицето за јавни набавки или коешто ги врши јавните набавки има 

соодветна потврда за положен испит за лице за јавни набавки? (Да/Не) 

3. Дали членовите на Комисијата за јавни набавки се менуваат за секоја набавка 

или се истите за сите набавки? (Да, се менуваат/Не, исти се) 

4. Дали за секоја набавка се изработува образложение на потребата од 

спроведување на набавката? (Да/Не) 

5. Дали има методологија/упатство и сл. документ врз основа на којшто се 

пресметува проценетата вредност на набавките? (Да/Не) 

6. Дали институцијата ги објавува на својата веб-страница годишниот план за јавни 

набавки и неговите измени и дополнувања? (Да, двете/Делумно, едното/Не) 

7. Процент на реализација на планот за јавни набавки (% на спроведени од 

планирани; Висок - над 90% / Делумен - 70-90% / Низок - до 70%) 

8. Удел на набавки кои биле менувани со измените и дополнувањата на плановите 

(% на менувани набавки од планирани; Висок - над 30% / Делумен - 10-30% / Низок 

- до 10%) 

9. Дали во институцијата е воспоставен систем за следење на реализација на планот 

(и каков е тој систем)? (Да/Не) 

10. Дали институцијата ги објавува на својата веб-страница огласите за јавни 

набавки (целосно или како линк до ЕСЈН)? (Да/Не) 

11. Удел на огласи со разумни рокови (подолги од законски минималните) за 

барањата за прибирање понуди (Да - над 70% / Делумно - 50-70% / Не - до 50%) 

12. Дали има тендерски документации со дискриминаторски елементи кои можат 

да ја ограничат конкуренцијата (Да - во повеќе од 30% / Не - до 30%) 

13. Дали институцијата ги доставила бараните документи како одговор на барањето 

за слободен пристап до информациите од јавен карактер? (Да, во законски рок / Да, 

по истекот на рокот или доставена жалба / Не) 

14. Дали институцијата одговорила на барањето за слободен пристап до 

информации од јавен карактер во максималниот законски рок од 30 дена? (Да, во 

законски рок / Делумно - по истекот на рокот / Не) 

15. Просечен број понудувачи на тендерите спроведени од институцијата (во однос 

на националниот просек; Над просек / Под просек) 

16. Удел на тендери со една понуда (во однос на просекот на институциите; Под 

просек/Над просек) 

17. Најголем удел на еден понудувач во тендерите на институцијата (Под 40% / Над 

40%) 

18. Процент на вкупно поништени постапки за јавни набавки (во однос на 

националниот просек; Под просек/Над просек) 

19. Удел на поништени постапки поради немање ниту една прифатлива во вкупно 

поништените постапки на институцијата (во однос на националниот просек; Под 

просек / Над просек) 

20. Удел на вредноста на склучените договори преку постапката за преговарање без 

објавување оглас во однос на вредноста на вкупните договори (во однос на 

националниот просек; Под просек / Над просек) 

21. Удел на бројот на склучените договори преку постапката за преговарање без 

објавување оглас во однос на вкупниот број постапки (во однос на националниот 

просек; Под просек / Над просек) 

22. Удел на вредноста на склучените анекс-договори во однос на вкупната вредност 

на постапките (во однос на националниот просек; Под просек / Над просек) 

23 Удел на бројот на склучени анекс-договори во вкупниот број на договори (во 

однос на националниот просек; Под просек / Над просек) 

24. Удел на договори за кои известувањето за склучување на договорот е објавен во 

законскиот рок од 30 дена од денот на склучување на договорот (Да - над 80% / Не 

- до 80%) 

25. Дали институцијата ја почитува обврската за објавување во законските рокови 

на евиденција на постапките за прибирање понуди на ЕСЈН (Да - двете во рок / 

Делумно - едната во рок / Не - двете по истекот на рокот) 

26. Дали институцијата објавува на својата веб-страница известување за склучените 

договори за јавни набавки? (Да / Не) 

27. Удел на објавени известувања за реализиран договор на ЕСЈН (Да - над 80% / 

Не - до 80%) 

28. Дали институцијата го објавува склучениот договор и евентуалните анекси на 

својата веб-страница? (Да – двете / Делумно - само едното / Не - ниедно) 

29. Дали во институцијата е воспоставен систем за следење на реализацијата на 

склучените договори за јавни набавки? (Да / Не) 

30. Удел на жалби во однос на вкупниот број на огласи (во однос на националниот 

просек; Под просек / Над просек) 

31. Удел на уважени жалби во вкупниот број на жалби(во однос на националниот 

просек; Под просек / Над просек) 

 

 

Покрај овие 31 индикатор како податоци кои се користеа при изготвување на 

анализата се и вкупен број на договори, вкупен број на огласи и вкупен број на 

тендери.  

Вкупна вредност на јавни набавки за 2017 и 2018 година 

 

   *2017(сина боја), 2018(црна боја) 

*Вкупно сите општини потрошиле 399,020,202 денари во 2017 година и 

455,010,964 денари во 2018 година, односно има зголемување од 55,990,762 денари 

или 12,30%.   

Од вкупната сума, во 2017 година, најголемо учество од 70% има општина 

Куманово која е и најбројна по население и приход во општинскиот буџет. 

Следуваат општина Липково со 12%, Крива Паланка со 11%, Кратово и Старо 

Нагоричане 4.5% односно 2.5%. Општина Ранковце во  2017 година, заради 

бликирана сметка не спроведе ниту една јавна набавка.  

Јавни набавки по глава на жител за 2017 и 2018 година 

 

   *2017(сина боја), 2018(црвена боја) 

Споредбено на ниво по глава на жител, на прво место повторно е општина 

Куманово со 2535 денари, додека општина Липково иако во апсолутна бројка е на 

второто место, по глава на жител е на последното петто место со 1585 денари. Како 

извор за број на население во општините, во отсуство на релевантен попис, се 

земаа проценките на население во 2015-та година објавени на веб страната на 

Државен завод за статистика 

http://www.stat.gov.mk/PrikaziPoslednaPublikacija.aspx?id=11. 

Во 2018,  најголемо учество од 67% повторно има општина Куманово. Следуваат 

општина Липково и Крива Паланка со по 12%,  Кратово и Старо Нагоричане со по 

2% и општина Ранковце со 1%. Забележително е што сите општини освен Кратово 

имаат зголемени вредности во набавките, особено забележливо кај Куманово, 

Липково и Крива Паланка.  

*Просечно за сите општини, сума потрошена за еден тендер во 2017 година било 

2,668,855 денари и 1,850,992 денари во 2018.  

Просечно потрошени пари по тендер со склучен договор за 2017 

 

 

Просечно потрошени пари по тендер со склучен договор за 2018 

Споредба 2017-та и 2018-та година 

 

   *2017(сина боја), 2018(црвена боја) 

Големи отстапки, односно намалување, во 2018 година за разлика од 2017 година 

има само кај општина Куманово, додека кај останатите воглавно се задржува 

истата вредност. Кај опшптина Ранковце не може да се даде никаков заклучок со 

оглед на тоа дека во 2017 година, заради блокирана сметка, не спроведоа ниту една 

јавна набавка. 

*Сите опшптини располагаат со лица кои се со положена лиценца за спроведување 

на јавни набавки. 

* Во две од шесте општини не се менуваат членовите на комисиите за јавни 

набавки со што се зголемува ризикот од корупција при изборот на најповолна 

понуда. 

* Во 2018 година, само кај три општини се изработува образложение за потребата 

од јавна набавка. Во споредба со 2017 година тоа е подобрување за една, односно 

една општина која во 2017 година не изработувала образложение, сега истото тоа 

го прави. 

*Само една општина од регионот има пишана методологија за проценка на 

вредностите на набавките. Во 2017 година, од четири општини кои имаат 

функционални веб страни, две општини го објавуваат годишниот план за јавни 

набавки и нивните измени и дополнувања. Во 2018 година пак, нема никаква 

промена со тоа што сите општини сега имаат функционална веб страна но 

повторно истите две општини, Куманово и Кратово ги објавуваат плановите и 

измените. Куманово, Крива Паланка и Кратово се единствените општини кои ги 

објавуваат огласите за јавни набавки. 

* Во однос на реализицијата на планот за јавни набавки (планирано/ реализирано), 

општина Старо Нагоричане има 100%  реализација во 2018 година или повеќе од 

50% подобрување за разлика од предходната година. Кај општина Ранковце и во 

овој критериум не може да се даде соодветна споредба заради недостатокот на 

јавни набавки во 2017 година.   

Просечно, сите општини имаат реализациија на плановите за јавни набавки од 

52,68%  во 2017 година и 66,07%  за 2018 година или подобрување од 20,26% . 

 

Споредба 2017-та и 2018-та година 

*2017(сина боја), 2018(црвена боја) 

*Генерално сите општини се во некоја граница на нормален и прифатлив процент 

на набавки кои биле менувани во однос на првичниот план во 2017 година, додека 

во 2018 само општина Старо Нагоричане отскокнува, односно има висок процент 

на набавки кои се менувани. Само општина Кратово и во двете години останува на 

првичниот план донесен на почетокот на годината. 

*Во ниту една општина нема воспоставено систем за следење на реализацијата на 

планот за јавни набавки, односно систем со кој ќе се следат договорите и нивното 

исполнување. 

*Ниту една општина, и во двете години, нема тендери со дискриминирачки 

критериуми. 

* Од вкупно 106 огласи кои се објавиле во 2017 година според постапката Барање 

за прибирање на понуди, само 55 или 51,88% се со разумен рок. Под разумен рок се 

подразбира Договорниот орган да даде повеќе од законски минумим пропишаните 

рокови во кои економските оператори можат да поднесат понуда. Во 2018 година 

пак имаме минимално влошување на состојбата, каде од вкупно 235 огласи 119 или 

50,63% се со разумен рок. 

 

 

*Просечниот број на добиени понуди по оглас од 3.85 во 2017 година е најголем кај 

општина Старо Нагоричане кое се должи пред се на еден тендер каде има добиено 

20 понуди. Од друга страна, дури 66,7 % од огласите за јавни набавки им се со по 

една понуда. Во однос на просечечниот број на понуди само општина Старо 

Нагоричане е над националниот просек за 2017 година, додека во 2018 година пак 

има зголемување за уште една општина која има добиено повеќе понуди од 

националниот просек.  

          Просечниот број на добиени понуди по оглас во 2018 година од 4.48 е 

најголем кај општина Ранковце. Споредбено со 2017-та година има подобрување во 

сите општини од регионот.  

  

                                           Споредба 2017-та и 2018-та година 

 

*2017(сина боја), 2018(црвена боја) 

*Во просек за сите општини, дури 34,9% од тендерите на општините им се со по 

една понуда која дава сигнал дека има отсуство на конкуренција и е потенцијален 

ризик за коруптивно однесување. Во 2018 година има подобрување и оваа бројка 

изнесува 25.7%. Општина Ранковце пак нема ниту еден тендер со само една 

понуда. 

*Само кај една општина во 2017 година има највисоко ниво на концентрација на една 

фирма со повеќе од 30% од вкупната сума на јавни набавки. 

*Бројот на поништени постапки во 2017 година е 23 или 12,7% што е за некаде 

половина пониско од националниот просек од 24,4%. Во 2018 година поништени 

постапки имаме 66 или 23,7%, нешто помалку од националниот просек од  27,2% 

* Ниту една општина нема постапки со преговарање без објавување на оглас во 2017 

година, а само една општина има ваква постапка во незначителен износ од 2,6% од 

вкупната сума на набавки. 

*Генерално сите општини имаат слаб процент на објавување на резултатите од јавните 

набавки во законскиот рок од 30 дена во кој мора да се објави договорот на 

Електронскиот систем за јавни набавки, 26,3%  во просек во 2017 и 48,3% во 2018 

година. Само една општина во 2018 година има задоволителен процент во овој 

индикатор од 81,3%. 

* Пет од шест општини во 2017 година ги објавуваат евиденциите за јавни набавки во 

законски предвидениот рок од еден месец по завршување на шестмесечниот период, 

додека во 2018 тоа го прават четири од шест.  

*Само две општини во 2017 и три во 2018 година ги објавуваат на своите веб страници 

известувањата за склучен договор со одреден економски оператор. Во однос на 

објавување на самиот договор, тоа го прави само една општина во 2017 и три во 2018 

година.   

*Ниту една општина и во двете години не објавува известувања за реализиран договор 

со економските оператори.  

*Само една општина има систем за следење на реализацијата на договорот за јавна 

набавка во 2017 година, додека во 2018 година таков систем имаат половина од 

општините. 

* Во 2017 година имало само една жалба која е поднесена до Државна комисија по 

жалби од јавни набавки и истата не е уважена. Во 2018 таа бројка изнесува седум од 

кои шест се уважени. 

Финални оценки на транспарентност, отчетност 
и интегрите во јавните набавки за опшините од 
Североисточен регион 

Оценка 2018 (вкупно поени) 

Финална оценка за транспарентност, отчетност и интегритет - Споредба 

2017-та и 2018-та година 

Финална оценка за транспарентност, отчетност и интегритет - Споредба 

2017-та и 2018-та година 

Проектот е финансиран од 

Европската Унија  

Транспарентни, отчетни општини со 

интегритет, основа за оддржлив развој 

  

 

 

Оваа публикација  е изготвена со помош на грант доделен преку проектот „Мрежа за 
транспарентност, отчетност и интегритет во јавните набавки”, што го спроведуваат Центарот за 
граѓански комуникации и Фондацијата Фокус. Содржината на публикацијата е единствена 
одговорност на здружението Граѓански центар за оддржлив развој ЕГРИ, и на никаков начин не 
може да се смета дека ги одразува гледиштата на Европската Унија. 

Според финалните резултати, општина Кратово со освоени 42 бодови го зазема 

првото место во регионот за 2017 година, додека следуваат општина Липково со 38 

бодови на второто и општина Крива Паланка со 32 бода на третото место. 

Споредбено со бројот на максималните можни поени кои една општина може да ги 

освои, прикажано во релативна вредност, покажува дека Општина Кратово има 

67,74% успешност во однос на максималниот број на бодови.    

Финалните резултати пак во 2018 година, покажува дека општина Крива Паланка 

со освоени 32 бодови го зазема првото место во регионот, додека следуваат 

општина Куманово со 32 бода на второто и општина Ранковце со 31 бод на третото 

место. Кратово и Липково го делат четвртото и петтото место, додека последен на 

листата е Старо Нагоричане. Во релативна вредност, општина Крива Паланка има 

52,23% успешност во однос на максималниот број на бодови. Споредбено како 

финална оценка за транспарентноста, отчетноста и интегритетот во јавните набавки 

може да се каже дека во 2018 година општините се поблиску со резултатите една со 

друга за разлика од 2017, додека во однос на напредокот нема никакво 

поместување со оглед дека износот на освоените поени на сите општини, дококу се 

земе и в предвид дека во 2017 општина Ранковце немаше јавни набавкиа според тоа 

и потенцијални поени, е речиси идентичен, 183 бода во 2017-та, и  184 во 2018-та 

година.  

 


